
Кадравая. 
практыкаі

На гэтым тыдні 40-год- Я  * 
дзе святкаваў Беларускі £• і  
дзяржаўны ўніверсітэт 1 
культуры і мастацтваў. , 1
На ўрачыстасцях з на- З^гТ 
годы круглай даты/ 
шмат казалі пра шы- V 
коўны педагагічны ка- 
лектыў, які прыкладае ўсе 
намаганні і дзеліцца ўлас- 
нымі творчымі здабытка- 
мі для таго, каб штогадова 
больш за 5 тысяч студэнтаў 
спазнавалі традыцыйную 
і сучасную нацыянальную 
культуру ў самай шырокай 
разнастайнасці яе праяў. 
"К" сустрэлася з дэканамі 
чатырох факультэтаў уні- 
версітэта, каб даведацца 
пра стратэгію падрыхтоўкі 
кадраў для сферы.

Настасся ПАНКРАТАВА

Каб змянялася  
ментальнасць студэнтаў

— Факультет адным з першых у 
краіне ўжыў бесперапынную сістэму 
адукацыі: каледж — універсітэт — 
аспірантура — перападрыхтоўка, 
— зазначае дэкан факультэта інфар- 
мацыйна-дакументальных камуні- 
кацый Мікалай ЯЦЭВІЧ. — Каб у час 
выпраўляць вузкія месцы ў падрых- 
тоўцы дыпламаваных спецыялістаў, 
выкарысгоўваем вваротную сувязь: 
перыядычна праводзім ацэнку якас- 
ці адукацыі бібліятэкараў і музе- 
язнаўцаў. Ладзім і апьгтанні выпус- 
кнікоў, якія адпрацавалі на месцах 
не менш за тры гады, выспухоўваем 
наймальнікаў, кіраўнікоў практык. 
Спушныя заўвагі прымаюцца да 
распрацоўкі. Упэўнены, няма на- 
ўпростай залежнасці якасці ведаў ад 
нарошчвання колькасці гадзін. Пры- 
ярьпэт бачу ва ўдасканаленні зместу 
выкладання дысцыплін.

Зараз шмат гавораць пра далу- 
чэнне нашай краіны да Балонскага 
працэсу, змены ў сістэме вышэй- 
шай адукацыі. Усё так, але павінны 
змяняцца не толькі ВНУ а і мента­
льнасць студэнтаў. I для выкарыс- 
тання ў поўнай меры магчымасцей 
студэнцкай мабільнасці неабходна 
мець куды больш высокі ўзровень 
валодання замежнай мовай (ужо не 
кажу пра некалькі моў). Да ўсяго, да- 
вайце шчыра прызнаемся: пры маг- 
чымасці вызначыць для сабе курс па 
выбары, студэнт часта карыааецца 
не патрэбай у пэўнай дысцыпліне 
для будучай прафесіі, а адноснай 
лёгкасцю атрымання заліку...

Адбылася аптымізацыя біблі- 
ятэк, але мы ўсё адно не можам 
усіх забяспечыць спецыялістамі (на 
кожнага выпускніка — па 2,5 заяўкі 
з месцаў). На маю думку, гэта нель- 
га звязваць з лічбамі набору ва ўні- 
версітэт — хутчэй з "бягучкай" кад- 
раў у галіне. Разам з тым, паколькі 
ў новых тэхналагічных умовах біб- 
ліятэкі і музеі змяняюць змест сва­
ей працы, то і факультэт адкрывае 
новыя кірункі...

Заканчэнне — 
на старонках 2 — 3.

Ф о р у м ____________
(Заканчэнне. Пачатак на старонцы 1.)

Прыкладам, музейшчыкі сталі 
вывучаць турыстычныя аспекты гіс- 
торыка-культурнай спадчыны. Ад- 
носна падрыхтоўкі бібліятэкараў 
вызначыліся два перспектыўныя 
кірункі. Па-першае, мінуў час, калі 
чалавек мог здабыць тыя ці іншыя 
звесткі толькі ў бібліятэцы, таму не- 
абходна заглыбляцца ў аналітыку, 
на больш высокім узроўні сістэматы- 
заваць інфармацыйную прастору. I, 
зыходзячы з гэтага, ствараць новы 
інфармацыйны прадукт для таго 
ж бізнесу, устаноў, арганізацый, на- 
вучыцца прадаваць такую паслугу. 
Другі кірунак, які ў нейкім сэнсе да- 
мінуе: фарміраванне ў бібліятэцы 
культурней, адукацыйнай прасторы, 
арганізацыя адпачынку наведваль- 
ніка. У новых вучэбных планах ужо 
ўключана шмат дысцыплін, звяза- 
ных з гэтым, адкрылі і адмысловую 
спецыялізацыю: "Культурна-дасуга- 
вая дзейнасць бібліятэк".

Захаваць спецыяльнасці: 
запы т існуе

— Y сувязі з перспектывай да- 
лучэння Беларусі да Балонскага 
працэсу нас чакае выкананне "да- 
рожнай карты", перагляд спецы- 
яльнасцей, — зазначыла Ірына 
ГРАМОВІЧ, дэкан факультэта му- 
зычнага мастацтва. — Жадаем іх 
максімальна захаваць, бо на нашых 
спецыялістаў існуе вялікая запатра- 
баванасць з рэгіёнаў краіны. Але 
зберагчы — не значыць пакінуць 
на колішнім узроўні. Плануем скі- 
раваць падрыхтоўку ў больш пра- 
грэсіўнае рэчышча, суаднесці яе з 
эканамічнымі запытамі дзяржавы. 
У нас практыка-арыентаваная ад- 
укацыя. Тэрміны навучання скара- 
чаюцца, таму па новых правілах 
будзем праводзіць практыкі — без 
адрыву ад вытворчасці.

Нашы студэнты, у асноўным, за- 
стаюцца ў прафесіі. Мы імкнём- 
ся захаваць пераемнасць пака- 
ленняў: пасля размеркавання не 
забываем нашых выпускнікоў, 
дапамагаем ім, а яны потым 
арыентуюць сваіх вучняў на па- 
ступленне ў БДУКіМ. Такая ж шчы- 
льная сувязь з завочнікамі. Ва ўні- 
версітэта ёсць філіял факультэта 
завочнага навучання ў Мазыры. 
На базе Мазырскага музычнага

каледжа рыхтуем народнікаў па 
харавым і інструментальным на- 
прамках. Нашы выкладчыкі ку- 
рыруюць працэс, дапамагаюць 
складаць праграмы. Магу сказаць: 
Гомельшчына забяспечана нашы- 
мі спецыялістамі.

Зацікаўлены факультэт і ў тым, 
каб курыраваць патэнцыйных аб- 
ітурыентаў. Праз тое маем шчы- 
льныя творчыя стасункі са ста- 
лічным Каледжам мастацтваў, а 
таксама музычнымі каледжамі 
Мінска, Магілёва і Гродна. Нашы 
выкладчыкі туды ездзяць, ладзяць 
майстар-класы і выступленні ўні- 
версітэцкіх калектываў. Так яны 
прыглядаюцца да перспектыўнай 
моладзі. У будучым хочам з не- 
каторымі з пералічаных устаноў 
заключыць дагаворы, каб яны на- 
кіроўвалі да нас на ўступныя экза­
мены сваіх лепшых выпускнікоў.

Яквядома, факультэт у асноўным 
займаецца падрыхтоўкай кіраўнікоў 
аматарскіх харавых і інструменталь- 
ных калектываў. Калі нішай Акадэ- 
міі музыкі з'яўляецца падрыхтоўка 
салістаў, то наш "канёк" — ансам­
блевая творчасць. У нас існуе адзі- 
ная ў рэспубліцы кафедра, якая 
рыхтуе спецыялістаў народна-ха- 
равога выканальніцтва. У галіне 
эстраднага мастацтва таксама не 
маем канкурэнтаў. Так, І мы вучым 
піяністаў, скрыпачоў, віяланчэлістаў, 
але іх праграмы распрацаваны ў 
эстрадна-джазавым кірунку. Дарэ- 
чы, летам пяць студэнтаў з кафед­
ры мастацтва эстрады ўдзельнічалі 
ў культурна-адукацыйным праекце 
фестывалю "Ravello" ў Італіі. Пад- 
обная актыўнасць у міжнародных 
і рэспубліканскіх мерапрыемствах 
і конкурсах — натуральны элемент 
адукацыі.

Заяўка для святаў

— Адметнасць факультэта, у 
склад якога ўваходзіць пяць ка­
федр, заключаецца ў тым, што ад- 
укацыйны працэс тут непасрэдна 
спалучаецца з творчай дзейнас- 
цю, — кажа дэкан факультэта тра- 
дыцыйнай культуры і сучаснага 
мастацтва Наталля ШАЛУПЕНКА. 
— Нашы студэнты атрымліваюць 
практычныя веды літаральна з пер- 
шага курсу. Напрыклад, ладзяцца 
выязныя практыкі пад кіраўніц-

■ Мікалай Яцэвіч: "Адзін 
з кірункаў у падрыхтоўцы 
бібліятэкараў — фарміра- 
ванне ў бібліятэцы ку­
льтурней, адукацыйнай 
прасторы, арганізацыя 
адпачынку наведвальніка. Y 
новыя вучэбныя планы ўжо 
ўключана шмат дысцыплін, 
звязаных з гэтым".
твам вядучых мастакоў Беларусі 
(сёлета студэнты два тыдні правялі 
на пленэры ў Нясвіжы).

Заключаны дагаворы з базавы- 
мі арганізацыямі на падрыхтоў- 
ку кадраў, правядзенне практык 
і ўдзел у імпрэзах. Мы звязаны 
з лепшымі пляцоўкамі Мінска 
і вядучымі калектывамі. Сярод

■ Наталля Шалупенка: 
"Студэнцкая мабіль- 

насць — наш далейшы 
кірунак. Y нас заўсёды былі 
абмены студэнтамі з Расіяй 
і краінамі Балтыі. Таксама 
плануем пашыраць стажы- 
роўкі выкладчыкаў: сёлета 
хочам адправіць калег па 
вопыту заходнія краіны".
партнёраў — "Харошкі", Музыч- 
ны тэатр, Белдзяржфілармонія, 
"Мінскканцэрт", шэраг заняткаў 
праводзіцца менавіта на іх базе. 
А цяпер на руках маю заяўку на 
пэўных студэнтаў, каго ў якасці са- 
рэжысёраў запрашаюць у каманду 
падрыхтоўкі святаў рэспублікан- 
скага ўзроўню.

■ Ірына Грамовіч: "V сувязі 
з далучэннем да Балон­
скага працэсу жадаем 
максімальна захаваць 
спецыяльнасці, бо на на­
шых выпускнікоў існуе 
запатрабаванасць з рэгі- 
ёнаў краіны. Але збераг­
чы — не значыць пакінуць 
на колішнім узроўні".

■ Мікалай Каралёў: "Рых­
туем менеджараў сацы- 
якультурнай сферы, між- 
народнікаў, спецыялістаў 
па рэкламе і сувязях. Але 
існуе праблема: у штаце 
профільных устаноў не 
існуе адпаведных пасад 
для гэтых запатрабаваных 
прафесій".

Кадравая

На кафедрах працуюць выдатныя 
выкладчыкі. А каб студэнт не быў ад- 
арваны ад найноўшых тэндэнцый, 
якія адбываюцца ў профільнай сфе­
ры, запрашаем практыкаў — дзеячаў 
культуры і мастацтва. V бліжэйшых 
планах — пашырэнне ўзаемадзе- 
яння з выбітнымі спецыялістамі, у 
тым ліку з замежнымі.

Студэнцкая мабільнасць — наш да- 
лейшы накірунак. У нас заўсёды былі 
абмены з Расіяй і краінамі Балтыі. На- 
прыклад, сёлета ў межах вытворчай 
практыкі накіроўвалі студэнтаў у рас- 
ійскі Гжэльскі мастацка-прамысловы 
ўніверсітэт. V наступным паўгоддзі 
маем намер скіраваць туды лепшых 
студэнтаў на цэлы семестр. Таксама 
плануем пашыраць стажыроўкі вы- 
кпадчыкаў. Яшчэ сёлета хочам адпра- 
віць калег па вопыт у заходнія краіны.

Пра нашу дзейнасць сведчаць пера- 
могі ў міжнародных конкурсах (урэш- 
це, не збіраемся заспакойвацца на 
дасягнутым), а таксама амбіцыйныя 
праекты кшталту мюзікла "Дуброўскі" 
з афішы Музычнага тэатра. Летась на 
кафедры харэаграфіі адкрылі новы 
кірунак сучаснага танца (яго не вядзе 
ніхто, акрамя нас). Пабачыўшы нават 
першыя дасягненні, замежнікі прапа- 
ноўвалі на яго базе стварыць Цэнтр 
сучаснай харэаграфіі.

У нас ёсць планы па рэалізацыі 
новых праектаў. Так, на факулыэце 
вучацца чэмпіёны і члены нацыяна- 
льнай зборнай краіны па бальных 
танцах. 3 гэтай нагоды хочам сіла- 
мі ўніверсітэта ў 2016 годзе правесці 
Міжнародны турнір па спартыўна- 
бальных танцах "Minsk Open” .

Спецыяльнасць ёсць, 
а пасада?

— Галоўны напрамак сёння ты- 
чыцца ўваходжання Беларусі ў Ба- 
лонскі працэс, — пачынае з над- 
зённага Мікалай КАРАЛЁў дэкан

факультэта культуралогіі І сацыяку- 
льтурнай дзейнасці. — Калі кантро- 
льныя лічбы прыёму раней вызна- 
чала Міністэрава адукацыі сумесна 
з Міністэрствам культуры, то зараз, 
хутчэй за ўсё, іх стануць прапаноў- 
ваць заказчыкі кадраў. Яны бы- 
ваюць дзвюх катэгорый: будучыя 
наймальнікі І непасрэдна студэнты, 
якія за ўласныя грошы хочуць на- 
быць адукацыйныя паслугі. V сувязі 
з апошнім агучу такія лічбы: сёлета 
сярэдні конкурс на бюджэт па факу- 
льтэце складаў 4 чалавекі на месца, 
на платнае аддзяленне мы набралі 
280% ад колькасці бюджэтнікаў (але 
падкрэслю, што "платнікі" ўдзельні- 
чалі ў сур'ёзным конкурсе балаў па 
Цэнтралізаваным тэсціраванні).

Мы рыхтуем менеджараў са- 
цыяльна-культурнай сферы, між-

народнай культурнай сферы, па 
рэкламе і грамадскіх сувязях. Так­
сама трывала ўвайшлі ў сучаснае 
жыццё спецыяліст па інфармацыі, 
"піяршчык", рэкламіст. Але існуе 
пакуль не вырашаная праблема: 
у штатным раскладзе профільных 
устаноў не існуе адпаведных пасад 
для гэтых спецыялістаў з запатра- 
баванай прафесіяй.

Бачым, што сёння ў бальніцах, 
дзіцячых летніках, прыватных шко­
лах развіцця ўзнікла патрэба ў спе- 
цыялістах па рэабілітацыі сродкамі 
мастацтва. Ці прафесіяналы, якія 
змаглі б праводзіць экспертызу 
твораў мастацтва і культурных каш- 
тоўнасцей для музеяў, мытняў, лам- 
бардаў: у Беларусі іх не рыхтуюць. 
Верагодна, мы зможам адкрыць та- 
кі кірунак, але трэба ўзважыць ню­
ансы. Напрыклад, зразумела, што 
за чатыры гады нерэальна зрабіць 
з учарашняга школьніка эксперта. 
Можа, лепш набіраць у магістра- 
туру па адпаведнай спецыяльнасці 
людзей, якія маюць мастацтвазнаў- 
чую адукацыю, ці стварыць курсы

■ В ін ш а в а н н е
Прэзідэнт Беларусі Аляксандр Лу- 

кашэнка павіншаваў калектыў Бела- 
рускага дзяржаўнага ўніверсітэта ку­
льтуры і мастацтваў з 40-годдзем з дня 
заснавання BHV. Пра гэта паведамляе 
прэс-служба беларускага Лідара.

У віншаванні адзначаецца, што 
за параўнальна кароткі перыяд ча­
су ўніверсітэт заняў дастойнае мес­
ца ў адукацыйнай прасторы краіны 
і замацаваў за сабой статус вядучай 
BHY ў сферы культуры.

"Сёння ўніверсітэт з'яўляецца 
цэнтрам прыцяжэння маладых 
творчых сіл, уносіць значны ўклад 
у эстытычнае выхаванне падраста- 
ючага пакалення, захаванне духоў- 
ных традыцый беларускага наро­
да", — сказаў Кіраўнік дзяржавы.

перападрыхтоўкі для спецыяліс- 
таў, якія працуюць у дадзенай сфе­
ры і адчулі патрэбу ў ведах новага 
ўзроўню.

Калі вярнуцца да Балонскага пра- 
цэсу, то ён выклікае шмат пытанняў. 
Напрыклад, Міністэрства адукацыі 
зараз прапануе замежную класіфі- 
кацыю спецыяльнасцей, але яна не 
зусім супадае з рэальнай беларус- 
кай практыкай. Прынамсі, на Заха- 
дзе няма такіх устаноў, як СДК, РДК, 
ГДК, СК... Мы хочам абараніць інта- 
рэсы нашых культурных арганізы- 
цый. Мяркую, ад Балонскага працэсу 
патрэбна ўзяць лепшае: прызнанне 
нацыянальных дыпломаў за мяжой, 
студэнцкія абмены, варыятыўнасць 
адукацыйнай праграмы для кожнай 
асобы. У Беларусі пакуль амаль не 
выкарыстоўваецца такое палажэн- 
не, як самастойнасць ВНУ ў адкрыц- 
цГ новых спецыяльнасцей, профілей 
падрыхтоўкі. Пакуль універсітэты 
павінны ўзгадняць кожную коску і 
атрымліваць ліцэнзію ў профільнага 
міністэрства.

Неабходна рыхтаваць больш пра- 
ктыкаарыентаваных спецыяліааў. 
Возьмем магістратуру факультэта: 
яна звышзапатрабавана, аб чым 
сведчыць сёлетні конкурс — у сярэд- 
нім 4-5 чалавек на месца. Аднак яна 
не вельмі адпавядае патрабаванням 
часу: тры з чатырох магістратур на- 
вукова-педагагічныя. Магчыма, іх 
патрэбна будзе рэфармаваць ці да- 
даткова адкрыць напрамкі, скірава- 
ныя на практычны вопыт...

Фота Аліны САЎЧАНКА 
К

практика
Стратэгія падрыхтоўкі спецыялістаў 
у культуры палягае ў запатрабаванасці

